
  

  

  

 

1 
 

 

ZIERBENAKO UDALERRIAN "KARDEOKO HAUR-PARKEAN HAUR-

JOLASAK ESKURATU ETA INSTALATZEKO" KONTRATUA ARAUTUKO 

DUTEN ADMINISTRAZIO-KLAUSULA BEREZIEN PLEGUA, PROZEDURA 

IREKIAREN BIDEZ. 

 

1.- KONTRATUAREN XEDEA 

 

Kontratuaren xedea da Zierbenako udalerriko Kardeo auzoko haur-parkean haur-jolasak 

hornitu eta instalatzea. 

 

Plegu tekniko gisa sartzen diren proiektuko dokumentuek kontratu-izaera dute. 

 

Orain lizitatzen diren hornidura eta instalazioak hasi aurretik, Zierbenako Udalak egun 

dauden instalazioak desmuntatuko ditu, eta zolata berri bat egingo du. Lizitazio honen xede 

den hornidurak eta instalazioak EZ du barne hartuko zolata berria egiteko behar den Obra 

Zibila. 

 

Kontratu honen xedea da ekipoek eskatutako zimenduak zorrotz dokumentatzea 

(neurriak eta zuinketa), "in situ" zuinketa egitea, bai halaber joko-ekipoak hornitzea eta 

instalatzea, eta erabat amaituta eta erabiltzeko baldintza egokietan entregatzea. Instalatu 

ondoren, instalazioaren ziurtagiria aurkeztu beharko da, homologatutako enpresak amaitu 

ondoren. 

 

Kontratuaren xedeari dagokion CPV nomenklaturaren kodifikazioa: 

 

CPV:  37535200-9 Jolastokietarako ekipamendua (nagusia) 

45212140-9 Jolaserako instalazioa 

 

2.- ESLEITZEKO PROZEDURA ETA MODUA 

 

Kontratazio-prozedura irekia izango da, Sektore Publikoko Kontratuei buruzko 

azaroaren 8ko 9/2017 Legearen 131.2 artikuluan ezarritakoaren arabera. 

 

3.- ESPEDIENTEA IZAPIDETZEA 

 

Espedientearen izapidetzea arrunta izango da. Zenbatekoa dela eta, ez dago erregulazio 

harmonizatuaren mende. 

 

4.- KONTRATUAREN FINANTZAKETA 

 

Kontratuaren prezioa ordaintzeko, aurrekontu arruntean behar besteko finantzaketa 

aurreikusi beharko da, 171 60108 partidaren kontura (Kardeo auzoko haur-jokoak). 

 

5.- LIZITAZIO-TASA ETA PREZIOEN BERRIKUSPENA 

 

Lizitazioaren oinarrizko aurrekontuaren zerga-oinarria (hau da, aurreko paragrafoan 

adierazitako batura) BEZik gabe gainditzen duten eskaintzak automatikoki baztertuko dira. 

Proiektua gauzatu bitartean aplikatuko diren unitate-prezioak proiektuan jasotakoak 

izango dira, proposamen ekonomikoaren edukiaren beherapen-ehuneko berean. 

 

SPKLren 100.2 artikuluan xedatutako lizitazioaren oinarrizko aurrekontuaren 

banakapena proiektuaren dokumentazio osagarri gisa jasotzen da. 

 

SPKLren 101.5 artikuluan zifra hori kalkulatzeko erabilitako metodoari buruz xedatuta 

dagoenaren arabera, adierazi behar da zifra bat datorrela aurrekontuarekin, dagokion BEZa 

kenduta, eta kontuan hartuta ez dela aurreikusten kontratuaren luzapenik edo aldaketarik. 

 

6.- ARAUBIDE JURIDIKOA 

 

Egin beharreko kontratua obra-/hornidura-kontratutzat jotzen da, Sektore Publikoko 

Kontratuei buruzko azaroaren 8ko 9/2017 Legearen 13. artikuluan ezarritakoaren arabera – 

SPKL 2017 –. 

 

Kontratazio honek izaera administratiboa du, eta baldintza-agiri honetan bereziki 

aurreikusi ez den guztian, honako arau hauetan xedatutakoari jarraituko zaio: 

 

- 9/2017 Legea, azaroaren 8koa, Sektore Publikoko Kontratuena -SPKL 2017- (EDL 

2017/226876). 

- Hori guztia, esleipendunak bere proposamena egitean bere gain hartutako betebehar 

gehigarriei kalterik egin gabe. 

 

Ordezko moduan, administrazio-zuzenbideko gainerako arauak aplikatuko dira, eta, 

halakorik ezean, zuzenbide pribatukoak. 

 

7.-KONTRATUAREN BALIO ZENBATETSIA ETA LIZITAZIOAREN 

OINARRIZKO AURREKONTUA 

 

Sektore Publikoko Kontratuei buruzko azaroaren 8ko 9/2017 Legearen 

(aurrerantzean, SPKL) 101.1 artikuluan aurreikusitako ondorioetarako, egin beharreko 

kontratuaren balio zenbatetsia BERROGEITA BAT MILA SEIEHUN ETA 

BERROGEITA HAMAR EURO (41.650,00 €) da, BEZik gabe. 

 

BEZ % 21: 8.746,50 €.   

 

BERROGEITA HAMAR MILA HIRUREHUN ETA LAUROGEITA HAMASEI 

EURO ETA 50 ZENTIMO (50.396,50 €), BEZa barne. 

 

Lizitatzaileek zenbateko hori hobetu ahal izango dute.  

 

Prezioan sartutako kontzeptuak.  

 

Prezio orokorrean, eta, hala badagokio, kontrata bidezko egikaritze-prezio unitario 

bakoitzean, obra gauzatzeko beharrezkoak diren gastu guztiak (zuzenekoak, zeharkakoak 

eta orokorrak) barne hartuko dira (% 13). Era berean, prezio horretan sartuta dago 

industria-mozkina, ehuneko 6an finkatzen dena ( % 6). Bai halaber, kontrol-saiakuntzen 

kostua (aurrekontuaren % 1 gehienez) eta segurtasun- eta osasun-elementuen kostua ere 

jasoko dira. 

 

Prezioaren barruan sartzen dira obraren garbiketa, mantentze-lanak eta zaintza, bai 

obra egiten den bitartean, bai hura amaitzean eta udalak jasotzen duen arte. Obra ez da 

onartuko erabat garbi ez badago. 

 
Kontrakorik adierazi ezean, prezio guztiek barne hartzen dute honakoa:  makineriaren, 

eskulanaren, elementu osagarrien, garraioen, erreminten eta bitarteko osagarrien hornidura 

eta erabilera; eta dagozkien obra-unitateak gauzatzeko beharrezkoak diren zuzeneko eta 

zeharkako eragiketak. 

 

7.- ORDAINTZEKO MODUA 

 

1. Kontratistak eskubidea du benetan exekutatzen dituen hornidurak eta prestazioak 

ordain dakizkion, hitzartutako prezioen arabera, emandako kontratuari, onartutako 

aldaketei eta, hala badagokio, udaleko bulego teknikoak idatziz emandako aginduei 

lotuta. 

2. Kontratuaren prezioa eta hornidurak egiten diren bitartean arautuko diren unitateko 

prezioak eskaintza esleipendunarenak izango dira. 

3. Ondorio guztietarako, ulertuko da eskaintzetan, kontratuaren prezioan eta 

ordaindutako prezioetan sartuta daudela kontratistak kontratatutako prestazioak 

betetzeko egin behar dituen gastu guztiak, Zierbenako Udalak jaso arte, honakoak 

direlarik: orokorrak, finantzarioak, mozkinak, aseguruak, enbalajeak, garraioa eta 

joan-etorriak, entrega, bere kargura dituen langileen ordainsariak, eta kontratuaren 

ondorio diren era guztietako tributu, zerga, eskubide eta tasak, Balio Erantsiaren 

gaineko Zergaren (BEZ) ehunekoa izan ezik, eta Zierbenako Udalari ezin zaio 

kontzeptu horiengatik inolako ordainketarik egotzi.  

4. Kontratuaren prezioa ordaintzeko modua hauxe izango da: kontratatutako 

horniduren eta prestazioen azken entregan ordainketa osoa egitea.  

5. Horretarako, kontratistak, kontratatutako hornidura eta prestazio guztiak behar 

bezala entregatu ondoren, dagozkion fakturak egin beharko ditu, eta faktura 

horietan zerga eta merkataritza arloan indarrean dagoen araudiak eskatzen duen 

informazioa jasoko da. Benetan egindako horniduren eta prestazioen eta aplikatu 

beharreko kontratu-prezioen egiaztapena ikusi ondoren soilik ordainduko dira 

faktura horiek, udalaren bulego teknikoaren nahitaezko onespena jaso ondoren. 

6. Zierbenako Udalak gehienez ere hogeita hamar (30) eguneko epean ordainduko ditu 

fakturak, ematen diren egunetik zenbatzen hasita, salbu eta kontratistak faktura 

horiek Zierbenako Udalari igortzen ez badizkio jaulkitzen direnetik bost (5) 

eguneko epea igaro baino lehen; kasu horretan, ordaintzeko epea faktura 

Zierbenako Udalean jasotzen denetik hasiko da kontatzen. 

7. Hala badagokio, Zierbenako Udalak epe partzialak edo beste edozein motatako 

epeak ez betetzeagatiko zigorrei dagokien atxikipena aplikatu ahal izango du 

eraginpeko fakturetan, Zierbenako Udalaren aldeko berme-funts bat ezartzeko 

helburuarekin, kontratistak izan ditzakeen ez-betetzeak arin gauzatze aldera. 

Atxikipen hori ezin izango da ordeztu kontratistak Zierbenako Udalaren alde 

emandako abal batekin. 

8. Zergei buruzko abenduaren 17ko 58/2003 Lege Orokorraren 43.1.f) artikuluan 

aurreikusitako araubidearen arabera, kontratistak Zierbenako Udalari eman beharko 

dio zerga-betebeharrak egunean dituela egiaztatzen duen agiria. 

9. Jaulkitako fakturen ondoriozko ordainketak kontu oneko behin-behineko 

ordainketatzat hartzen dira, eta azken neurketan gertatzen diren zuzenketen eta 

aldaketen mende daude, baina horrek ez du esan nahi inola ere dagozkien 

hornidurak eta prestazioak onesten eta jasotzen direnik.  

10. Ondorio guztietarako, eskaintzetan eta ordaindutako prezioetan kontratistak 

hitzartutako prestazioak betetzeko egin behar dituen gastu guztiak sartuta daudela 

ulertuko da, honakoak direlarik: orokorrak, finantzarioak, mozkinak, aseguruak, 

hornidurak, garraioa eta joan-etorriak, bere kargura dituen langileen ordainsariak, 

tasak eta era guztietako zergak; eta indarrean dagoen bitartean ezar edo alda 

daitekeen beste edozein, Balio Erantsiaren gaineko Zergaren (BEZ) ehunekoa izan 

ezik. 

11.  Faktura egiten denetik ordaintzen den arte, kontratistak faktura osoaren edo haren 

zati baten balioa kobratzeko eskubidea izango du Zierbenako Udalari, fakturaren 
muga-egun berean. Ondorio hori jaulkitzeak sortzen dituen gastu guztiak 

kontratistaren kontura izango dira. 

12. Zierbenako Udalak kontratistari egin beharreko ordainketaren edo ordainketen 

zenbatekotik kendu ahal izango da, halakorik balego, kontratuzko epeak edo beste 

edozein motatako epeak ez betetzearen ondorioz kontratistari aplikatu beharreko 

zigorren zenbatekoa. 

 

8.- KONTRATATZEKO GAITASUNA 

 

Jarduteko gaitasun osoa duten Espainiako edo atzerriko pertsona fisiko edo 

juridikoek kontratatu ahal izango dute Zierbenako Udalarekin. 

 

 Ezingo dute Zierbenako Udalarekin kontraturik egin 9/2017 Legearen 71. 

artikuluan aurreikusitako egoeraren batean dauden pertsonek edo erakundeek. 

 

9.- EKONOMIA- ETA FINANTZA-KAUDIMENA ETA GAITASUN TEKNIKOA 

EGIAZTATZEA. 

 

500.000,00 €-tik beherako balioa duen kontratua denez, eta Sektore Publikoko 

Kontratuei buruzko 9/2017 Legearen 77. artikuluaren arabera, enpresaburuak bere 

kaudimena egiaztatu ahal izango du honako baldintza espezifiko hauek betetzen dituela 

egiaztatuz: 

 

A) Ekonomia- eta finantza-kaudimenaren gutxieneko betekizunak: Urteko negozio-

bolumen bat egiaztatu beharko du, amaitutako azken hiru urteetako negozio-

bolumen handieneko urteari dagokionez, kontratuaren balio zenbatetsia gutxienez 

behin eta erdi izan beharko duena, hau da, (41.650,00* 1,5 =) 62.475,00 €. 

Honako hauek egiaztatuko dira: 

 

1. Kontuak Merkataritza Erregistroan gordailututa edukiz gero: Baldintza-agiri honen 

III. eranskinean agertzen den ereduaren araberako aitorpena, eta Merkataritzako 

Erregistroaren azken hiru ekitaldietako urteko kontuei buruzko ohar soila. 

2. Gainerako kasuetan: urteko negozio-bolumena egiaztatuko dute, inbentario-liburuen 

eta legeztatutako urteko kontuen bidez. 
 

(Oharra: Urteko negozio-bolumena honela ulertu behar da: merkataritza-legerian 

ezarritako urteko kontuen arauzko ereduetako galdu-irabazien kontuan ageri den negozio-

zifraren zenbateko garbia. Legeria honen mende ez dauden lizitatzaileen kasuan, 

aurrekoaren pareko dokumentazioa erabiliko da.) 

 

B) Gaitasun teknikoa eta/edo profesionala: 

 

Gaitasun tekniko/profesionaleko gutxieneko betekizunak: Kontratuaren xedeari 

dagokion mota edo izaera bereko lanetan esperientzia duela egiaztatu beharko du, eta 

azken hamar urteetako exekuzio handieneko urtean metatutako urteko zenbatekoa 

62.475,00 eurokoa edo handiagoa dela. 

 

Honela egiaztetuko da: Azken bost urteetan egindako obra nagusien zerrenda (plegu 

honen III. eranskinean ageri den ereduaren arabera), horien zenbatekoa, datak eta 

hartzailea (publikoa edo pribatua) adierazita. Hartzailea sektore publikoko erakunde bat 

denean, organo eskudunak emandako edo ikus-onetsitako ziurtagirien bidez egiaztatuko 

dira egindako obrak. Hartzailea subjektu pribatu bat denean, hark emandako ziurtagiri 

baten bidez, edo, azken ziurtagiri hori ez badago, enpresaburuaren adierazpen baten bidez. 

 

9.- EPEAK 

 

Prestazioa gauzatzeko guztizko epea 14 ASTEKOA izango da, ZUINKETA akta 

jakinarazten den egunetik zenbatzen hasita. Gehienez ere hilabeteko epean egingo da, 

salbuespenezko eta justifikatutako kasuetan izan ezik, kontratua formalizatzen denetik 

zenbatzen hasita. 

 

Obren zuinketaren egiaztapena obren ardura duen Administrazioaren Zerbitzuak 

egingo du kontratistaren aurrean, eta emaitzaren akta egingo da. Akta hori legez 

aurreikusitako moduan eta ondorioekin sinatuko da, eta horren ale bat kontratazio-

organoari bidaliko zaio. 

 

Berandutzat joko da aipatutako epea igarotakoan, eta Administrazioak ez du aldez 

aurretik agindurik eman beharrik izango. 

 

10.- PROPOSAMENAK.  

 

Kontratazio honen espedientea, bai eta horri lotutako dokumentazioa ere, 

kontratatzailearen profilean edo pleguetan adierazten diren Administrazio honen 

bulegoetan aztertu ahal izango dira, 09:00etatik 13:00etara, lizitazio-iragarkia 

kontratatzailearen profilean argitaratu eta hurrengo egunetik hasi eta proposamenak 

aurkezteko epea amaitu arte. 

 

Proposamenak modu telematikoan entregatu beharko dira 

https://www.contratacion.euskadi.eus/KPELicitacion helbidean. 

Proposamenak gehienez ere hogeita sei (26) egun naturaleko epean aurkeztuko dira, 

lizitazio-iragarkia kontratatzailearen profilean argitaratu eta hurrengo egunetik zenbatzen 

hasita, 13:00ak baino lehen (Profilaren iragarki-taulan argitaratuko da azken eguna). 

 

Proposamenak isilpekoak izango dira, eta, horretarako, lizitazio publikoa egin arte 

isilpekoak izango direla bermatuko duten bitartekoak ezarriko dira. Aurkezteak esan nahi 

du lizitaziora aurkezten denak baldintzarik gabe onartzen duela Administrazio Klausulen 

Agirian eta Baldintza Teknikoen Agirian aurreikusitako guztiaren edukia. 

 

Proposamenak HIRU (3) gutun-azal/artxibotan aurkeztuko dira. Gutun-azalek honako 

agiri hauek izan beharko dituzte: 

 

A GUTUN-AZALA: "ADMINISTRAZIO-AGIRIAK" (irekita) 

 

a.1.) Enpresaburuaren nortasun juridikoa eta, hala badagokio, haren ordezkaritza 

egiaztatzen duten agiriak. 

Nortasuna honela egiaztatuko da: 

- Enpresa pertsona juridikoa bada, Merkataritza Erregistroan inskribatutako 

eraketa- edo aldaketa-eskritura aurkeztuta.  

- Enpresa indibiduala bada, Nortasun Agiri Nazionala aurkeztu beharko da. 

- Beste pertsona baten izenean agertzen direnek edo proposamenak sinatzen 

dituztenek NANaren kopia aurkeztuko dute, baita horretarako ahalorde 

nahikoa ere. 

 

Dokumentazio hori guztia kopiatan aurkeztuko da, esleipendun izanez gero 

jatorrizkoa aurkezteko errekerimenduaren kaltetan izan gabe. 

 

a.2.) Berariazko erantzukizunpeko adierazpena, 9/2017 Legearen 71. artikuluaren 

arabera kontratatzeko debekurik ez duela dioena, I. eranskin gisa agertzen den ereduaren 

arabera. Bertan, berariaz jasoko da indarrean dauden xedapenek ezarritako zerga-

betebeharrak eta Gizarte Segurantzarekikoak egunean dituela, salbu eta azken bi 

inguruabar horien egiaztagiriak aurkezten badira. 

 

a.3.) Kontratua gauzatzeko beharrezkoa den kaudimena justifikatzen duten agiriak: 

 

Lizitatzaileek beren kaudimena egiaztatu beharko dute, plegu honetan zehaztutako 

modu eta bitartekoetan, honako hauen bidez: 

-Lizitatzaileen erregistroan inskribatzea, edo 

- Kaudimen ekonomikoa eta teknikoa egiaztatzea (bete III. eranskina), honako 

hauek aurkeztuz: 
Merkataritza Erregistroaren ohar sinpleak, onartutako eta gordailututako azken hiru 

(3) ekitaldietako urteko kontuei buruzkoak. 

Obren egikaritze-ziurtagiriak, bezeroak emandakoak. 

Bestalde, enpresaburuen elkarteen kasuan, kaudimen teknikoaren baldintza, urte 

batean (1) gauzatutako lanen gutxieneko bolumenari dagokiona (zenbatekoa), osorik 

aurkeztu beharko da, gutxienez, elkartea osatzen duen enpresa batean. 

a.4.) Laneko Arriskuen Prebentzioa betetzen dela egiaztatzea, IV. eranskineko 

ereduaren arabera. 
 

B GUTUN-AZALA: Proposamen teknikoa: 

 

Proposamen teknikoa aurkeztu beharko da, eta, bertan, baloratuko da pleguetako 

helburuekiko eta kontratuaren xede eta helburuarekiko kontsideraziorik onena, bai eta 

enpresa lizitatzaileek balioetsi beharreko dokumentu teknikoen edukiak deskribatzeko 

argitasuna, zehaztasuna, xehetasuna eta koherentzia ere.  

 

Eskaintza teknikoak honako hauek jaso beharko ditu: 
 

.- Ezarpen-planoak, zimendu-oinarrien antolaera mugatuarekin, dimentsionatuak eta 

AEH altzairuzko armadurak adierazita. 
 

.- Lau joko-ekipo garraiatu, hornitu, deskargatu, lekualdatu eta instalatzea, erantsitako 
zehaztapenen arabera. 
 

.- Haur-parkerako kartela eskuratu eta instalatzea. 

 

.- Lekualdatzea, deskargatzea, hesien hornidura eta lekualdaketak obra-lanetan. 

 

.- Paperezko hondakinak, plastikoa, EEHak eta obrako langileek sortutako hondarrak 

garbitzea eta kentzea. Baita kudeatzaile baimenduari entregatzea ere. 

 

Honako hauek kontuan hartuta baloratuko dira: 

 

1.- Eskainitakoaren deskribapen zehatza testuan eta irudietan, 1:200 

baino eskala txikiagokoa izango ez den plano kotatuetan antolaera 

(oinplanoa eta aurretiko bistak), non argi eta garbi zehaztuko baitira 

proposatutako haur-jolasen dimentsioak, zimendu-oinarrien antolaera, 

dimentsioa eta armadura – ekipo bakoitzaren euskarriak. Horien 

gutxieneko segurtasun-neurriak eta eskatutako zoladura malguen lodiera. 

Bakoitzaren fitxa tekniko osoa, argazkiekin, BIH (erorketaren altuera 

kritikoa), segurtasun-eremua, adinak, funtzioak, fabrikazio-materialak 

eta kalitate-ziurtagiriak. 

 

 

 

 

 

 

 

 

20 puntu 

2.- Muntaia-lanetarako izendatutako langileak, lanen garapenaren 

kronologia (plangintza horren eskema), ekipo guztien instalazio-denbora 

orokorrak zehaztuta. 

 

 

10 puntu 

3.- Garraiatzean eta entregatzean erabili beharreko bitartekoak, baita 

horiek ezartzeko eskuragarri dagoen eremuan aurreikusitako joan-

etorriak eta maniobrak ere. 

 

10 puntu 

 

Ez da beharrezkoa lizitatzaile bati ere gehienezko puntuazioa ematea. 

 
Proiektu teknikoaren balorazioa ez da inolako formularen araberakoa, eta balio-

judizio bidez baloratu behar da. 

SPKLTBren 150.4 artikuluan aurreikusitakoaren arabera, formulen bidez 

kuantifikatu ezin diren irizpideetan lortu beharreko gutxieneko puntuazio-atalase bat 

ezartzen da. Ondorioz, balorazio orokorrean onartuak izateko, formula bidez kuantifikatu 

ezin diren irizpideetan lizitatzaileek gutxienez 20 puntu lortu beharko dituzte. Hala, 

Kontratazio Mahaiak ez ditu kontuan hartuko formulen bidez kuantifikatu ezin diren 

irizpideen multzoan gutxienez 20 puntuko puntuazioa lortzen ez duten eskaintzak. 

 

Eskaintzak esleitzeko irizpideak betetzea KONTRATUAREN FUNTSEZKO 

BETEBEHARTZAT jotzen da. 

 

3. gutun-azala IRIZPIDE OBJEKTIBOEN BIDEZ EBALUATU BEHARREKO 

PROPOSAMENA" (Gutun-azal itxia). 

 

Lizitatzaileek eskaintzarik onena aurkeztu beharko dute, klausula-orri hauen II. 

eranskina betez. 

 

11.- KONTRATAZIO-MAHAIA ETA AKATSAK ZUZENTZEA. 

 

Kontratazio-organoak kontratazio-mahai baten laguntza izango du, honela osatua: 

 

Mahaiburua: Eugenio Mendikote Carpintero (Alkatea) 

Kidea:  Aitor Gorostizaga Ollobarren (Zinegotzia) 

Kidea: Lorena Renovales Uranga (Udaleko behin-behineko idazkaria) 

Kidea:  Miguel Olave Lizaur (Bulego teknikoa) 

Kidea:  María Jaca Ibarbia (Toki-garapen teknikaria) 

Idazkaria:  Alina Sandu Pavel (Administraria) 

 

12.- DOKUMENTAZIOA AURKEZTEA.  

 

1098/2001 Errege Dekretuaren (APKLko Kontratazio Araudi Orokorra) 13. 

artikuluan aurreikusitako betebeharra alde batera utzi gabe, Udalak edozein unetan eskatu 

ahal izango dizkio esleipendunari zerga-betebeharrak eta Gizarte Segurantzarekikoak 

egunean dituela egiaztatzen duten ziurtagiriak edo bestelako agiriak. 

 Eskaintzaileek aurkeztutako dokumentazioan akats materialak atzematen badira, 

akatsa zuzentzeko gehienez bi (2) eguneko epea eman ahal izango da, egoki iritziz gero. 

Era berean, aurkeztutako eskaintzen alderdiei buruz egokitzat jotzen diren argibideak 

eskatu ahal izango dira. 

 

13.- ESLEITZEKO IRIZPIDEAK. 

 

1. Eskaintza ekonomikoa. 

 

Aurkeztutako eskaintzen balorazio ekonomikoa kasu bakoitzean dagokion BEZa 

kontuan hartu gabe egingo da. 

Eskaintza txikienari bakarrik aplikatuko zaio proportzionaltasun-irizpidea, eta 

irizpide horren arabera gehienez laurogeita bost (85) puntu emango zaizkio. Besteen 

haztapena formula honen arabera kalkulatuko da: 

Non: 

- Ve = Eskaintza ekonomikoak lortutako puntuazioa. 

- V máx. = 85 puntu (Gehieneko puntuazioa). 

- B Max = Lehiaketara aurkeztutakoen arteko gehieneko baja 

(eurotan). 

- Be = Aztertu beharreko eskaintza ekonomikoa. 

 

Kalkulua egiteko, aurretik baztertu edo anormaltzat eta neurriz kanpokotzat 

jo ez diren eskaintzak baino ez dira sartuko. Tarteko zifrak linealki baloratuko dira. 

 

Eskaintza bat anormala edo neurrigabea dela uste izango da, eta parte-

hartzetik kanpo utzi ahal izango da, honako inguruabar hauek gertatzen direnean: 

 

1.  Lizitatzaile bakar batek parte hartuta, eskaintza lizitazioaren oinarrizko 
aurrekontua baino % 25 baxuagoa denean. 

2. Bi (2) lizitatzaile aurkezten direnean, beste eskaintza baino ehuneko 20 

unitate gutxiago dituen eskaintza. 

3. Hiru (3) lizitatzaile aurkezten direnean, aurkeztutako eskaintzen batez 

besteko aritmetikoa baino ehuneko 10 gutxiago dituzten eskaintzak. Hala 

ere, batez besteko hori zenbatzeko ez da kontuan hartuko zenbatekorik 

handiena duen eskaintza, batez besteko hori baino ehuneko 10 unitate 

handiagoa denean. Nolanahi ere, portzentajezko 25 unitatetik gorako baja 

neurriz kanpokotzat joko da. 

4.  Lau (4) lizitatzaile edo gehiago daudenean, aurkeztutako eskaintzen 

batez besteko aritmetikoa baino ehuneko 10 gutxiago dituzten eskaintzak. 

Hala ere, horien artean batezbesteko hori gainditzen duten eskaintzak 

badaude portzentajezko 10 unitatetan baino gehiagotan, batezbesteko 

berri bat kalkulatuko da adierazitako kasuan ez dauden eskaintzekin 

soilik. Nolanahi ere, gainerako eskaintzak hiru (3) baino gutxiago badira, 

batez besteko berria zenbateko txikieneko hiru (3) eskaintzen gainean 

kalkulatuko da. 

 
45 puntura arte. 

 

2. Kalitatearen kudeaketari, ingurumen-kudeaketari eta laneko arriskuen 

kudeaketari buruzko ziurtagiriak. 

 

Kalitatearen kudeaketaren, ingurumen-kudeaketaren eta arriskuen 

kudeaketaren ziurtagiriak (ISO 9001, 14001 eta 45001 edo baliokideak) indarrean 

edukitzeari puntu bat emango zaio ziurtagiri bakoitzeko, gehienez ere bost puntu. 

 

5 puntura arte. 

4. Joko-altzarien berme osoaren epea luzatzea: 

 

Berme osoaren epeari buruzko balorazioa, ezarritako progresioaren arabera, 

haur-jokoetako altzarietan ezarritako bermea baino gehiago eskaintzen den urte 

bakoitzeko, kasu honetan bi (2) urtekoa. 

 

Berme-epea puntuazioa 

3 urte 2 p 

4 urte 5 p 

5 urte edo gehiago  10 p 

Hasta 10 puntos 

 

14.- KONTRATUAREN ESLEIPENA. 

 

Esleipen-proposamena kontratazio-organoari igorri ondoren, hark proposatutako 

esleipendunari eskatuko dio hamar (10) egun balioduneko epean, jakinarazpena egin eta 

hurrengo egunetik zenbatzen hasita, honako jarduketa hauek egiteko: 

 

A Behin betiko bermea eratzekoa, esleipen-balioaren % 5ekoa (BEZik gabe). 

B Zerga-betebeharrak eta Gizarte Segurantzarekikoak egunean dituela egiaztatzen 

duten agiriak aurkeztea. 

 

Kontratua formalizatzea: 

 

 

Kontratua administrazio-agirian formalizatu beharko da, esleipendunak esleipenaren 

jakinarazpena jasotzen duenetik bost egun balioduneko epean. Hala ere, kontratistak 

kontratua eskritura publiko bihurtzeko eskatu ahal izango du, eta bere kontura izango dira 

dagozkion gastuak. 

 

Kontratistari egotz dakizkiokeen arrazoiengatik kontratua formalizatzen ez bada, udalak 

kontratua suntsiaraztea erabaki dezake, interesdunari entzun ondoren, kalte-galeren ordaina 

emanez. 

 

15.- BERMEAK. 

 

Ez da eskatzen behin-behineko bermerik.  

 

Kontratuen esleipendunek esleipenaren zenbatekoaren % 5eko behin betiko bermea 

jarri beharko dute, Balio Erantsiaren gaineko Zerga kenduta. 

Berme hori Sektore Publikoko Kontratuei buruzko 9/2017 Legearen 108. artikuluan 

ezarritako moduetako batean eman ahal izango da. 

Bermea ez da itzuliko edo ezereztuko kontratua behar bezala bete arte. 

Berme horrek SPKLren 110. artikuluan jasotako kontzeptuei erantzungo die, eta, 

kontratua amaitu eta urtebete igaro ondoren, kontratistari egotzi ezin zaizkion 

arrazoiengatik ez harrera formalik ez likidaziorik egin ez bada, atzerapenik gabe itzuli edo 

ezereztu egingo dira, 110. artikuluan aipatutako erantzukizunak argitu ondoren. 

Bermea eratu izana bitarteko elektronikoen bidez egiaztatu ahal izango da. 

 

16.- ZIGORRAK 

 

Baldin eta kontratista, berari egotz dakizkiokeen arrazoiengatik, azken epea betetzeko 

orduan berandutze-egoeran jarri bada, Administrazioak bi aukera izango ditu: edo 

kontratua suntsiaraztea, edo eguneko zigorrak ezartzea, proportzio honetan: kontratuaren 

prezioaren 1.000 euro bakoitzeko 0,60 euro, BEZik gabe (9/2017 Legearen 193. artikulua, 

SPKL). 

Berandutzeagatiko zigorrak kontratuaren prezioaren % 5eko multiplo batera iristen 

diren bakoitzean, kontratazio-organoak ahalmena izango du, edo kontratua suntsiarazteko, 

edo, zigor berriak ezarrita, kontratua gauzatzen jarraitzea erabakitzeko.  

— Kontratistak, berari egotz dakizkiokeen arrazoiengatik, kontratuan zehaztutako 

prestazioen gauzatze partziala bete ez badu, Administrazioak bi aukera izango ditu: 

kontratua suntsiaraztea edo aurrez ezarritako zigorrak ezartzea. 

Zigorrak kontratazio-organoaren erabaki bidez ezarriko dira, kontratuaren 

arduradunak proposatuta, halakorik izendatu bada, eta berehala betearaztekoa izango da. 

Zigorrak kontratistari ordainketa oso edo partzial gisa ordaindu beharreko zenbatekoak 

kenduta ordainduko dira, edo, hala badagokio, eratutako bermearen gainean, aipatutako 

ziurtagirietatik kendu ezin direnean.  

Zigorrak kontratazio-organoaren erabaki bidez ezarriko dira, kontratuaren 

arduradunak proposatuta, halakorik izendatu bada, eta berehala betearaztekoa izango da. 

Zigorrak kontratistari ordainketa oso edo partzial gisa ordaindu beharreko zenbatekoak 

kenduta ordainduko dira, edo, hala badagokio, eratutako bermearen gainean, aipatutako 

ziurtagirietatik kendu ezin direnean. 

Ezarri beharreko zigorrak alde batera utzi gabe, kalkulatu da eskainitako exekuzio-

epearen atzerapenagatiko kaltea 450,00 €izango dela egun natural bakoitzeko 

(astelehenetik igandera), eta exekuzio-epea ez betetzeagatiko zigorrari gehituko zaio, 

9/2017 Legearen 194. artikuluan ezarritakoaren arabera. 

 

17.- UDALAREN ESKUMENAK 

 

Udalari honako eskumenak dagozkio: kontratua interpretatzekoa, kontratua betetzeak 

sortzen dituen zalantzak argitzekoa, kontratua interes publikoko arrazoiengatik aldatzekoa, 

kontratua suntsiaraztea erabakitzekoa eta suntsiarazpenaren ondorioak zehaztekoa. Betiere, 

Sektore Publikoko Kontratuen Legean ezarritako mugen barruan eta bertan ezarritako 

betekizunei eta ondorioei lotuta. 

 

18.- JURISDIKZIO ESKUDUNA. 

 

Administrazio-bidea amaitzen duten erabakien aurka administrazioarekiko auzi-

errekurtsoa jarri ahal izango da, jurisdikzio hori arautzen duen legean xedatutakoaren 

arabera. 

 

Zierbenan, 2024ko apirialren 26an.  

I. ERANSKINA 

 

ERANTZUKIZUNPEKO ADIERAZPENAREN EREDUA 

 

 

 

…………………………………jaunak/andreak, …………………… helbidea duenak, eta 

……………………….. NAN zenbakia duenak, bere izenean eta/edo 

..................................... enpresaren ordezkari gisa, ............................... helbidea duena, eta 

............................... IFK duenak, aitortu du berak ordezkatzen duen Merkataritza Sozietatea 

eta Sozietatearen gobernuorganoak osatzen dituzten pertsonak ez daudela murgilduta 

Sektore Publikoko Kontratuen 7/2017 Legearen 71. artikuluan Administrazioarekin 

kontratatzeko zenbatutako debeku-, ezgaitasun- edo bateraezintasun-auzietan. Halaber, 

egunean ditu indarreko xedapenek ezarritako zerga-betebeharrak eta Gizarte 

Segurantzarekikoak. 

 

(Tokia, data eta sinadura)  

II. ERANSKINA 

 

  IRIZPIDE OBJEKTIBOEN BIDEZ EBALUATU BEHARREKO PROPOSAMENA 

 

................................................... jaunak/andreak, adinez nagusia 

(NAN:.......................),............................................. ordezkatuz (IFZ:......................; egoitza 

soziala:...............................................................................................). 

 

HONAKOA ADIERAZTEN DU: 

Lehenengoa–. - Eskaintza irmoa aurkezten duela kontratua esleitzeko prozeduran 

parte hartzeko. 
Bigarrena–.  Ezagutzen duela Administrazio Klausula Partikularren Plegua, eta 

berariaz bere gain hartzen dituela eta onartzen dituela "ZIERBENAKO UDALERRIKO 

(BIZKAIA) KARDEO AUZOAN HAURRENTZAKO JOLAS-EREMU BERRIA 

ERAIKITZEKO" kontratuan hornitu beharreko material guztiek baldintza teknikoen 

agirian ezarritako gutxieneko betekizun teknikoak betetzen dituzte, ezarritako bermeekin 

eta epearekin; behar dituzten langileak atxikitzen zaizkie, eta enpresak behar bezala 

gauzatzeko gaitasun teknikoa du. 

Hirugarrena. - Berariazko klausula administratiboen pleguari eta eskainitako 

baldintzei lotuta gauzatzeko konpromisoa hartzen duela, prezio honetan: 

 

Oinarrizko prezioa BEZ GUZTIRA, BEZ barne 

 

 

  

Gainera, aurrekontu banakatua aurkeztu beharko du, plegu teknikoetan agertzen 

den bezala. 

Laugarrena. – Kalitatearen kudeaketari, ingurumenaren kudeaketari eta laneko 

arriskuen kudeaketari buruzko ziurtagiri hauen titularra dela (esleipena egiten den unean 

egongo dira indarrean): 

Egiaztagiria Indarraldia noiz 

arte 

  

  

  

  

  

Bosgarrena. – Joko-altzarien verme-epea, honako eskaintza da:  

Berme-epea (2 urte gutxienez) Urteak 

 

 

(Tokia, data eta sinadura). 

III. ERANSKINA 

 

Kaudimen ekonomikoa eta teknikoa egiaztatzea Lizitatzaileen eta Enpresa Sailkatuen 

Erregistroan inskribatzea ez den beste modu batean. 

 

................................................... jaunak/andreak, adinez nagusia 

(NAN:.......................),............................................. ordezkatuz (IFZ:......................; egoitza 

soziala:...............................................................................................), honako datu hauek 

egiazkoak direla adierazten du: 

 

 Kaudimen ekonomikoa 

 

Ekitaldia Negozio-bolumena 

2021 

 

 

2022 

 

 

2023 

 

 

 

 Kaudimen teknikoa 

 

Ekitaldia Obra/Bezeroa/Zenbatekoa BEZ gabe 

2019  

 

2020  

 

2021 

 

 

 

2022 

 

 

 

2023 

 

 

 

 

Horrekin batera, Merkataritzako Erregistroan edo kasuan kasuko erregistroan 

inskribatutako kontuen kopia soila aurkeztuko da. 

 

 

(Tokia, data eta sinadura). 

 PRL IV. eranskina 

1. __________________________________________ jaunak/andreak (ordezkaritza-kargua) 

________________________________ (e) ko (enpresa) 

_________________________________ (a) ren (e) (a) n, konpromisoa hartzen dut Laneko 

Arriskuen Prebentzioari buruzko Legean eta aplikatzekoak diren indarreko beste lege-xedapen 

batzuetan jasotako xedapenak betetzeko eta betearazteko, eta, bereziki, ZIERBENAKO 

UDALEAN dauden segurtasun-arau orokorrak betetzeko eta betearazteko. 

2. Ziurtatzen dut (enpresak) ______________________________ Izendatutako 

Langilearen/Kanpoko Prebentzio Zerbitzuaren/Prebentzio Zerbitzu Propioaren prebentzio-

antolamenduaren modalitatea duela. 

3. Halaber, egiaztatzen dut ____________________________________ enpresak Osasunaren 

Zaintzako prebentzio-espezialitatea estalita duela. 

Langileak gai izango direla ZIERBENAKO UDALEAN egin beharreko lanak burutzeko. 

 

Ziurtatzen dut enpresak laneko arriskuen ebaluazioa eta prebentzio-plana egin dituela, eta urteko 

prebentzio-jarduera eginda dagoela. 

 

4.  Ziurtatzen dut (enpresak) ___________________________________ (e) k prestakuntza eta 

informazioa eman diela bere langileei arriskuei buruz, bai eta prestakuntza espezifikoko 

jarduerak ere, hala eskatzen duten zeregin edo lan-ekipamenduei dagokienez. 

5. Hitz ematen dut honako puntu hauen berri emango diedala 

_________________________________ enpresako langileei eta azpikontratatzen ditudan 

enpresetako langileei: 

− Garatu beharreko jardueren berariazko arriskuak eta hartu beharreko prebentzio-neurriak. 

− Eragiten dieten segurtasun- eta osasun-planen atalak (hala dagokionean). 

Horretarako, esleipenduna izanez gero, ZIERBENAKO UDALAREN instalazioetara lanak 

egitera joan daitezkeen eta aurreko informazioa jaso duten langileen zerrenda aurkeztuko 

dut (izena, bi abizenak eta NANa). 

6. ZIERBENAKO UDALEAN lan egingo duten langileek prestakuntza egokia jaso dutela 

ziurtatzen dut, Lan Arriskuen Prebentzioari buruzko Legearen 18. artikuluaren arabera. 

7.  ____________________________ (e) ko eta haren azpikontratetako langileak soilik sartu ahal 

izango dira instalazioetara, baldin eta frogatzen badute horietako kide direla eta istripua edo 

heriotza gertatuz gero estaldura aurreikusita dutela. Horretarako, 

_________________________________ enpresak, lanak hasi aurretik, Gizarte Segurantzaren 

Diruzaintzaren ziurtagiri bat aurkeztuko du, Gizarte Segurantzaren kuotak ordainduta dituela 

egiaztatzen duena, bai eta kotizazio-buletin indibidualen eta kolektiboen kopia ere (TC1 eta 

TC2). Langile bat buletin horietan agertzen ez bada sartu berria delako, alta-eskaera (TA2) 

aurkeztu beharko du. 

8. ________________________________________ (Enpresa) izango da gaur egun indarrean 

dauden edo lanak egin bitartean eman daitezkeen lan-arloko eta Gizarte Segurantzako xedapen 

guztiak eta langileekiko lan-harremanei eragiten dieten administrazio-xedapenak betetzearen 

erantzule bakarra, eta ZIERBENAKO UDALARI berariaz kenduko dio horiek ez betetzearen 

ondoriozko erantzukizun oro.  

9. _____________________________ (Enpresak) lanaren antolaketaren eta langileen 

segurtasunaren arduradun bat izendatuko du, ZIERBENAKO UDALAREN Segurtasun Arau 

Orokorrak betez eta betearaziz. Azken hori ez badago, kategoria edo esperientzia profesional 

handieneko langileak beteko ditu eginkizun horiek.  

10. _________________________________________ (Enpresak) ZIERBENAKO UDALA libre 

eta erantzukizunetik salbuetsita mantenduko du hirugarrenekin dituen edo bereganatzen dituen 

obligazioengatik, betebehar horiek harenak ez direla iritzita.  

11. _________________________________________ (Enpresak)  ZIERBENAKO UDALA libre 

eta erantzukizunetik salbuetsita mantenduko du hirugarrenekin dituen edo bereganatzen dituen 

obligazioengatik, betebehar horiek harenak ez direla iritzita. 

Kontratak ZIERBENAKO UDALA salbuetsi egiten du lanen garapenean baliabide 

materialek izan ditzaketen kalteen erantzukizunetik. 

 

12. ______________________________________ enpresak erabiltzen dituen baliabide 

material guztiek Laneko Arriskuen Prebentziorako Legea eta gainerako legezko xedapenak 

beteko dituzte, eta, bereziki, ZIERBENAKO UDALARI ezartzen dizkion aginduak. 

ZIERBENAKO UDALAK beretzat gordeko du 

_____________________________________ (e) ko lan-ekipamenduak eta lanetan parte 

hartzen duten azpikontratak egoera onean daudela egiaztatzeko eskubidea. 

13. ______________________________________________ enpresak egin beharreko lanen zati bat 

azpikontratatu behar badu edo aldi baterako laneko enpresetako langileak kontratatu behar 

baditu, aldez aurretik ZIERBENAKO UDALEKO arduradunari jakinaraziko dio. 

_________________________________________ enpresako edo kontratatutako 

azpikontratetako langileek ZIERBENAKO UDALAREN Segurtasun Arau Orokorrak betetzen 

ez badituzte, aldi baterako edo behin betiko kanporatu ahal izango dira instalazioetatik. 

14. ZIERBENAKO UDALAK ez du onartuko kontratatutako enpresaren inolako erreklamaziorik 

denbora-galerengatik, langileek laneko arriskuen prebentzioaren arloko legezko betebeharrak 

betetzeagatik lana eteteagatik. 

 

15. Kontratatutako enpresak prebentzio-neurriak betetzen ez baditu, ZIERBENAKO UDALAK 

ahalmena izango du egiten ari diren lanak geldiarazteko, harik eta antzemandako akatsak 

zuzentzen diren arte, eta hortik erator daitezkeen kalte-galerak erreklamatu ahal izango dizkio 

kontratatutako enpresari. Gainera, kontratua betetzen ez bada, ZIERBENAKO UDALAK 

indarrean dauden ordainketak eta ziurtagiriak atxiki ahal izango ditu, eta kontratua suntsiarazi 

ahal izango du, kontratatutako enpresak kalte-ordainik jasotzeko eskubiderik izan gabe. 

16. ZIERBENAKO UDALAK kontratatutako enpresak egindako lanak ikuskatu ahal izango ditu 

uneoro, adierazitako prebentzio-neurriak betetzen direla egiaztatzeko. Kontratatutako enpresako 

arduradunak eta bertako langileek ZIERBENAKO UDALEKO langileek laneko arriskuen 

prebentzioaren arloan egiten dituzten iradokizunak betetzeko behar diren erraztasunak eman 

beharko dituzte. 

17. Enpresak aurreko adierazpenak justifikatzen dituzten agiriak ZIERBENAKO UDALAREN 

esku jartzeko konpromisoa hartzen du. 

 

 ___________-n,  ___ko ________________-ren __-(e)an 

 

 Sin.: KONTRATA zuzendaritza

   

 

   

 

 


